
KIJAMETA

Trebalo mi je iZzmedu dvanaest i
petnaest godina da napiSem svoj
roman Svijet i sve u njemu - ili, u
bosanskom prijevodu, Bejturan i
ruza. Nije bila u pitanju blokada,
nego ambicija. Htio sam da
napiSem roman o kompleksnosti
ljudskog Zivota u historiji, o
dvadesetom vijeku, o izmjestenosti
i nemoguc¢nosti povratka, o ljubavi
u svijetu koji ima malo mjesta za
takvu ljubay, o visejezi¢nosti, o
muzici, 0 opijumu, o ratu, o
Spijunima i Sangaju, o sarajevs-
kom atentatu, o Sarajevu, o milion




@

stvari. Za sve to je trebalo viemena i @
prostora u glavi, a i puno istrazivanja,
stotine knjiga, hiljade pokus$aja i
promasaja. Krajnji i zamisljeni horizont
takvog projekta su ¢itaoci koji se ne boje
kompleksnosti koju ja osje¢am u svijetu i
volim u ljudima, a koji su u stanju da se
suocCe sa kontinuiranim kijametom
ljudskog postojanja, pa su tako u stanju
da vole moje junake kao S$to sam ih ja
zavolio. Takvim ¢itaocima sam se nadao
tokom tih dvanaest do petnaest godina
pisanja, ali mi donedavno nije palo na
pamet da je leglo takvih Citalaca pozo-
riSte, sve dok nisam upoznao Selmu
Spahi¢ i ekipu SARTR-a.

Pozoriste je, kao Sto znate, posto ste

ovdje, jedno ¢udo. U pozoristu se na

temelju glumackih tijela i njihovog

prisustva u prostoru koji se dijeli sa

publikom, gradi svijet koji moze biti

stvarniji od ovog. Moji likovi i njihova

tijela, ono $to im se dogada i pejzazi kroz

koji se krecu, postojali su iskljucivo u

mojoj glavi, sve dok Selma i SARTR nisu

poceli da grade taj svijet i sve u njemu. @

Knjizevnost, kao i svaka umjetnost, ovaplocuje se i pocinje da
postoji tek sa drugim ljudima—u dusama, tijelima i glavama
Citalaca, slusalaca, publike, drugih stvaralaca. Ve¢ neko vrijeme,
mene zanima samo stvaranje u saradnji sa drugima. Moj roman
bi bio sasvim drugaciji, a mozda i nemogu¢, da se negdje polovi-
nom mog pisanja nije ukazao Damir Imamovié, koji se projektu
priklju¢io putem muzike. Slao sam mu poglavlja koja bih napisao,
aon mi je slao demo snimke pjesama, od kojih sam neke onda
ugradio u strukturu romana. Pored njegovog doprinosa pisanju,
on je onda objavio album istog naslova (The World and All That It
Holds) koji je muzi¢ki ekvivalent romana. Sada se krug ljudi u
kojima se moj roman ovaploc¢uje proSirio sa SARTR-om, Selmom
i divnom glumackom ekipom, a proSiri¢e se i sa publikom, kojoj
¢e predstava nesumnjivo biti zanimljiva. Zbog toga se osje¢am
nevjerovatno pocaséen, privilegovan i zahvalan.

Pod stare dane sam shvatio da je svako umjetnicko stvaranje
zapravo potraga za zajednicom, mozda privremenom, ali uvijek
dobrovoljnom i otvorenom, u kojoj svako moze da bude ono sto
hoce a da ne ¢ini Stetu drugima. Moja knjiga nije potpuno posto-
jala sve dok nije sebi nasla takvu zajednicu. Predstava koju ¢ete
veCeras gledati je najbolji moguci izraz tog umjetnickog zajednist-
va. Hvala svima $to su ovdje.

Aleksandar Hemon

@

Strana uz koju mu se Osman nije pribio
bila je ledena; dok je Osmanova strana
bila topla i puna zivota, svaka dlaka
i svaki djeli¢ Pintine koze bridjeli

su od njegove blizine. ”




MoJ) Padri Avram je obicavao rec¢i da je nebo tocak
koji se okrec¢e, rele Pinto. Cak i da se nikad ne
pomjeris s mjesta, sve oko tebe c¢e se promijeniti,
i svijeti sve u njemu bit ¢e isti i neée biti isti.
Mogli bismo ostati na ovom mjestu i posmatrati kako
se toCak okrece. Ali ako se pomjerimo, ako se
nastavimo pomjerati, sve ¢e uvijek biti samo
drugacije, a mi nikad nec¢emo biti isti.







Ali jedina molitva koja mu je sada padala
na pamet je da mu Gospod dopusti da
zadrzi Osmana do kraja zivota, da njegov
glas bude zadnje Sto ¢e c¢uti prije nego
sklizne u la gran eskuridad.

* PRIPOVIJEDANJE *

KAO CIN PREZIVLJAVANJA

Roman ,,Bejturan i ruza“ Aleksandra Hemona jedno je veliko emotivno
putovanje tokom kojeg ¢emo, u rasponu od trideset i pet godina,
upoznati likove u koje ¢emo se nepovratno zaljubiti i s njima prepjesaciti
svijet — od Sarajeva, preko Galicije, Taskenta, Bri¢ Mule, Ferganske
doline, Korle, pustinje Takla Makan do éangaja i Hong Konga. Rijec je o
izbjeglickom epu ¢ija je okosnica snazna ljubavna pri¢a izmedu Rafaela
Pinte i Osmana Karisika, dvojice sarajevskih regruta koji se upoznaju na
frontu tokom Prvog svjetskog rata. Aleksandar Hemon, kao i svi veliki
pisci, ¢itanje ovog uzbudljivog, visejezi¢nog, polifonog, tematski slojevi-
tog romana pretvara u bogato Citateljsko iskustvo. Roman vam ne
dopusta da budete samo promatraci, ve¢ vas neprimjetno pretvara u
aktivnog sudionika price i otvara vam prostor susreta u kojem pomjerate
vlastite granice dok usvajate nove jezike, a da toga niste svjesni, te
svjedocite velikim historijskim dogadajima kao da ste upravo ovdje i
sada, ali iz perspektive osoba s margine, onih niko i nista koji prezivljava-
ju u vrtlogu vremena. Zajedno s likovima putujete i prezivljavate u
ekstremnim okolnostima, ¢eznete za mirom i ljubavlju i unato¢ svemu
borite se za njih.

U nasoj predstavi ,Svijet i sve u njemu* pokusali smo zadrzati navedenu

slojevitost i bogatstvo romana, kao i posebnost svakog od svjetova koji
dolaze i prolaze, te vjecito kretanje likova jer biti u pokretu znacilo je biti

ziv. Svako poglavlje i svaki lik u
njemu predstavljaju neki
zaseban svijet u kojem na
trenutak postanete dio neke
nove privremene zajednice, sve
dok se i taj svijet ne urusi, a vi
morate zajedno s Pintom i
ostalim likovima nastaviti se
kretati. Kao jedan od svjedoka
svega prezivljenog je i prisustvo
razli¢itih jezika koje likovi
usvajaju od ljudi koje sre¢u na
svom putovanju, bez obzira na
duzinu prisustva u njihovim
zivotima. U tom stalnom pokretu
stvaraju privremene porodice s
kojima komuniciraju ucedi rijeci
iz jezika onog drugog. Ta
polifonija jezika je jedan od
nacina na koji se u predstavi
polako stvara svijet i sve u
njemu. Cesto pojedina poglavlja
donose razlicite stilove i zanrove
kroz koje putujemo; od ljubavnog
romana, memoara pa sve do
$pijunskog trilera, ona obiluju
detaljima, ponavljanjima




Kao i sve izbjeglice,
i$li su naprijed jer
nisu imali kud; biti
u pokretu znacilo je
biti ziv.




razlicitih motiva i tragovima koji nevidljivo pletu Siru sliku.
Osim ljubavne niti koja je zila kucavica romana, ono sto
takoder povezuje poglavlja jest nit pripovijedanja koje postaje
¢in prezivljavanja. Pricanjem prica likovi jedni druge odrzavaju
na zivotu, tjese, otkrivaju nove nepoznate svjetove kojima
nemaju pristup, iskazuju ljubay, Zive neke druge zivote daleko
od surove realnosti rata i zla, prepoznaju se i povezuju pricama
o svojim zivotima koje i njima samima zvuce izmisljeno.
Pricanjem oni kao da iznova svjedoce vlastitom postojanju,
sami sebi potvrduju da su Zivi u ovom trenutku i da su postojali
u nekim proslim zivotima.

Predstava nas iznova suocava sa pitanjem sta sve ljubav moze
prezivjeti, u kojim se sve oblicima pojavljuje i da.li je dovoljan
pokretac da odrzi na zivotu i u najekstremnijim okolnostima.
Historiju pamtimo iz perspektive onih-koji imaju privilegiju da
ostavljaju trag i zapisuju vlastita svjedocanstva, ali $to je s
pricom o jednoj velikoj ljubavi u tom vrtlogu historije? Ko ¢e
zapamtiti da su postojali Rafael Pinto i Osman Karisik koji su
sevoljeli toliko snazno da tijelo boli i zajedno mastali o
povratku kuci, o nekom zivotu u kojem buduénost zaista
postoji? Da li ¢e nekom uopste biti vazna njihova pri¢a da je
zapamti i prenese dalje, da je se sjeti kada novi ratovi krenu
mljeti tijela, kada je teSko povjerovati da ljubav postoji?

Emina Omerovi¢ i Nejra Babi¢ Halvadzija




Svako zZivo celjade hoce
zivjet kako bi ispunilo
svrhu koja mu je namijenjena
- sve na dunjaluku postoji s
razlogom, cak iako ne znamo
uvijek taj razlog.




Ako se izvuku Zivi iz ovog rata, vjerovatno

¢e se morati rastati, vratit se svojim

prethodnim Zivotima, i mozda zavrS$iti na

razlic¢itim mjestima, mozda cak i u

razlic¢itim zemljama, i pisat c¢e pisma i

razglednice da jedan drugom kazu koliko se

puno ¢eznje nakupilo u njihovim tijelima da

ih stomaci bole. {ﬁ}



Ali ona je u tom trenutku pricala o slamnatoj
lutki koju joj je Lu napravio, na jeziku kojim
su ona i Pinto govorili, na mjesSavini bosanskog,
Spanjola i njemackog, s mnogim rijecima koje su
usput pokupili iz tadzickog, kirgiskog i
ujgurskog, kao i drugih bezimenih jezika i
dijalekata koje su pokupili prateci razne
karavane - govorili su jezik koji niko drugi na
svijetu osim njih dvoje nije govorio, zato Sto
niko drugi nije prosao ono Sto su oni prosli.

Svijet sam
prepjesacio.

Pinto je jednom vidio
cijelu porodicu mrtvu:
mati, otac, i beba
klonuli su oslonjeni
na zid; nikad se nisu
probudili.
Beskrajni san. Smisao
zivota je ne biti
mrtav; zivis da ne bi
umro. I to ti je to.




Stalno cekam da se nebo
obrusi, da svemu dode
kraj, ali tako sam
sretan da ponekad mogu
zamisliti da ¢u jos
zadugo biti sretan.

